
isabel Pintos Barral

aleXandR BOROdin: un MúSiCO COn QuÍMiCa

inTROduCiÓn

“...Debía ser o órgano máis grande do mundo: os seus tubos tiñan nove metros de longo. 
A xente chegaba e escoitaba ao organista que tocaba aló. Por un franco tes minutos de pracer 
tan grandes que nunca esquecerás. Fomos aló cando estaba anoitecendo. Dentro da igrexa só o 
órgano estaba iluminado, exceptuando unha pequena lámpada no altar. Neste romántico lugar 
o son era tal que unha orquestra non podería producir. Especialmente cando a voz humana 
cala.”1

Esta frase de D.I.Mendeleev (1934-1907) que describe feitos da viaxe que realizou ao sur 
de Alemaña e Suíza en agosto de 1860 co seu colega A.P.Borodin (1833-1887) e o seu profesor 
N. N. Zinin (1812-1880), antes de asistir ao congreso de Karlsruhe, pode servir para dar conta de 
como debeu ser a estadía destes, e outros, científi cos rusos bolseiros en Heidelberg que non só se 
dedicaban a investigar nos laboratorios dos eminentes profesores alemáns sino que aproveitando 
a situación central da cidade alemá, realizaban viaxes a cidades próximas visitando tanto a súas 
Universidades e laboratorios, como calquera evento cultural.

Non menos interesante que o coñecemento da vida e 
obra dunha fi gura da talla de Mendeleev, como consta noutros 
capítulos deste libro, é saber un pouco máis das súas amizades 
e do ambiente que frecuentaba. Un dos seus amigos é A. 
Borodin, do que falaremos a continuación e co que compartiu 
o seu interese pola ciencia e pola divulgación da mesma. 
Compañeiro (en ocasións incluso de habitación) durante a 
súa estancia en Alemaña, Borodin foi compatriota do pai da 
Táboa Periódica, pero hoxe é máis coñecido pola música que 
pola ciencia. Químico brillante, docente incansable e músico 
afeccionado, o paradoxo da historia conseguiu elevalo ao 
cume como músico e relegalo como químico.

1 Citada por S.Dianin en “Borodin” e recollida da biografía de M. N .Mladetsev e V. E. Tishchenko: “Di-
mitry Ivanovich Mendeleev. His life and work”, Vol.I (1938).

Borodin

Alexandr Porfirevich Borodin, naceu o 12 de novembro de 1833 (segundo o calendario 
xuliano que aínda utilizaban en Rusia: 31 de outubro) en San Petersburgo, baixo a soberanía 
dos Romanov. Fillo ilexítimo do príncipe Luka Stepanovich Gedianishvli e a moza Avdotia 
Konstatinovna Kleinecke, quen en 1839 casou cun médico militar retirado. O seu pai non 
quixo recoñecelo, e o rexistraron como fillo dun servinte seu, Porfirii Borodin. Non obstante, 
encargouse de que a súa educación fora completa. Aprendeu alemán, francés, inglés e algo de 
italiano, o que lle permitía moverse con soltura polo mundo occidental, e tamén aprendeu a 
tocar o piano, a frauta e o violonchelo, este último de modo autodidacta. 

Aos nove anos compuxo unha polca en si menor para piano titulada Helene, dedicada a 
unha nena que amaba, e aos trece anos un trío para dous violíns e violonchelo sobre unha obra 
do compositor alemán G. Meyerbeer (1791-1864): Robert le diable. Un pouco máis tarde, en 
1849, compuxo dúas pezas para piano: Fantasía per il piano sopra un motivo da J.Hummel, e un 
estudio: Le Courant. Xunto co seu compañeiro de estudios e amigo Mikhail Shchiglev acudían 
aos concertos na Universidade dirixidos por Karl Schubert; e xuntos tamén tocaban o piano 
e facían adaptacións das sinfonías de Haydn, Beethoven e Mendelssohn. Mostraba a mesma 
paixón pola química que pola música. A esta mesma idade montara un pequeno laboratorio en 
casa onde facía prácticas con colorantes, fogos artificiais, e estudaba o galvanismo (produción 
de electricidade por medios químicos). O seu amigo Shchiglev, que máis tarde sería profesor de 
música e compositor, dicía : “o apartamento estaba case enteiramente cheo de frascos, retortas 
e todo tipo de reactivos. En todas partes, fiestras e demais, había tubos con varias solucións 
cristalinas”.

A Química

En 1850, con dezasete anos, ingresou na Academia Imperial de Medicina e Cirurxía na súa 
cidade natal. No terceiro curso recibiu clases de química impartidas polo ilustre Nikolai Zinnin, 
de recoñecido prestixio por haber sintetizado gran variedade de aminas aromáticas empregando 
sulfuro de amonio, –de grande importancia para a fabricación de colorantes sintéticos-, influíndo 
decisivamente no seu futuro profesional, xa que percibindo a súa capacidade motivouno a que 
continuara os seus estudios de química. Zinin fora tamén profesor de Alfred Nobel (1833-1896). 
Con respecto ao seu mestre Borodin escribiu: “as súas palabras de cátedra non eran unha 
reprodución fiable das condicións contemporáneas, senón máis ben unha tribuna das novas 
tendencias na ciencia. El non era parco en ideas; as dispersaba a destra e sinistra, e repetidas 
veces desenvolvía nas súas aulas temas que só se escoitarían anos despois, como un novo 
descubrimento dunha nova idea científica”2.

Licenciouse en medicina, eximia cum laude, en 1856, e foi nomeado axudante de patoloxía 
e terapéutica do 2º Hospital Militar de San Petersburgo, pero a práctica da medicina non era 
o seu, xa que se desmaiaba ao ver sangue, e encontrarse nun hospital militar acabando Rusia 
de perder a guerra de Crimea, non era moi pracenteiro. Nestas datas coñece a M. Mussorgsky 
(1839-1881), novo oficial dun dos dous rexementos da Garda (do que se falará máis adiante), 
tamén músico afeccionado.

En 1857 saíu ao estranxeiro por primeira vez, como acompañante dun recoñecido 
oftalmólogo, Ivan I. Kabat (1812-1884), a un congreso que se celebraba en Bruxelas. Aproveitou 

2	 Citado por Filgueiras en “Entre a batuta e o tubo de ensaio”, e extraído da biografía: “A.P.Borodin-A 
chemist ś Biography” Figuroskii,N. A. ; Solov’ev, Y.

a ocasión para visitar París, onde esperaba coñecer a M.Berthelot (1827-1907) pero non estaba 
na cidade, aínda que quedou impresionado co seu laboratorio. Si puido coñecer ao químico A. 
Wurtz (1817-1884) e a L.Pasteur (1822-1895). Ao ano seguinte, o 15 de maio de 1858, doutorouse 
en química cunha tese sobre o estudo comparativo entre os ácidos arsénico e fosfórico e as súas 
relacións químicas e toxicolóxicas, que defendía as teorías unitarias dos químicos franceses 
A.Laurent (1807-1853) e C.Gerhardt (1807-1853) e, oposta á dualista de J.Berzelius (1779-1848), 
titulada: “Da Analoxía do Ácido Arsénico co Ácido Fosfórico no Comportamento Químico e 
Toxicolóxico”. Era a primeira vez que na Academia de Medicina de San Petersburgo se defendía, 
por escrito, unha tese en ruso e non en latín. 

Deste mesmo ano, 1858, son as súas primeiras publicacións sobre a química da 
hidrobenzamida e a amarina3. A primeira obtense por condensación do benzaldehído e amoníaco 
e, a partir deste, con calor ou tratándose cunha base obtense a amarina:

Continuou as investigacións cos derivados da benzidina con ioduro de etilo, ácido oxálico 
e cloruro de benzoílo.

Quedaba a súa verdadeira vocación definida grazas ao apoio de Zinin que o recomendou 
para o posto de profesor adxunto de química nesa Academia e, ao mesmo tempo, recomendouno 
para unha bolsa de investigación de dous anos, logo ampliada un ano máis, no estranxeiro xunto a 
varios compañeiros, entre eles D. Mendeleiev, L. Sechenov (1832-1889) e S. Botkin (1832-1889). 
Así pois, en outubro de 1859 viaxou a Heidelberg xunto co botánico I.Borshchov (1833-1878), 
grande entusiasta das óperas de Glinka, coa intención de 
traballar cos afamados G.R.Kirchhoff (1824-1887) e R. 
Bunsen (1811-1899), que estaban perfeccionando o seu 
espectroscopio, hoxe de uso común en calquera laboratorio, 
aparato que permitiu un método novo e fiable para a 
detección de novos elementos.

Esta viaxe a Alemaña non foi só de carácter químico, 
senón tamén musical, pois aló vai ter ocasión de coñecer 
a outros músicos e a posibilidade de asistir a numerosos 
concertos. Nada máis chegar encontrouse con Sechenov 
e Mendeleev, este traballaba pola súa conta e, ao visitar o 
seu laboratorio comentou: “...tiña un pequeno e encantador 
laboratorio, ordenado e limpo, e sempre provisto de gas”.

Cando chegou á Universidade de Heidelberg, Borodin, 
a pesar das directrices de Zinin, non encontrou as condicións 
adecuadas para traballar con Bunsen, así que comezou a 

3 Borodin,A.; Ueber die Constitutionen des Hydrobenzamids des Amarins; Justus Liebig’s Annalen der 
Chemie und Pharmacie 1859,110,78. Borodin, A.; Ueber die Wirkung des Jodaethyls auf Benzoyanilid; 
Annalen 1859,111,254

De esquerda a dereita: Zhitinskii, 
Borodin, Mendeleev e Olevinskii, en 

Heidelberg



Boletín das Ciencias76

súa investigación con E.Erlenmeyer (1825-1909), [hoxe lamentablemente coñecido só pola súa 
contribución ao material de laboratorio co matraz erlenmeyer, e non pola síntese da tirosina] e 
con A. Kekulé (1829-1896), co que terá certa rivalidade. A metade dos bolseiros que traballaban 
con Erlenmeyer eran rusos, debido non só ás materias obxecto de investigación, tamén motivado 
en parte, a unha maior empatía e dedicación, motivo polo que en 1865 foi condecorado polo tsar 
coa Orde de Santa Ana. Este grupo de rusos que estaban reunidos en Heidelberg constituíron o 
xermolo da Sociedade de Química Rusa que se fundará a comezos de 1868.

En 1860 xunto con Mendeleiev e Zinin, acabados de chegar dunha viaxe polo oeste de 
Alemaña e Suíza, asistiron ao congreso de Karlsruhe, celebrado entre o 3 e o 6 de setembro. O 
primeiro congreso de química da historia, cuxo obxectivo era sentar as bases para uniformar 
a notación química e establecer os valores correctos para os pesos atómicos (nese momento 
se utilizaba o termo peso en lugar do correcto masa), e aínda non había un acordo xeral sobre 
aspectos fundamentais da química como formulación ou valencia. Este congreso reuniu a cento 
corenta científicos. Borodin, a pesar da súa xuventude e de ser aínda pouco coñecido, formaba 
parte do comité do congreso. A asistencia do italiano S. Canizzaro (1826-1910) foi fundamental, 
xa que logrou que se establecera claramente a diferenza entre átomo e molécula, tendo en conta 
a hipótese que facía cincuenta anos formulara o seu compatriota A. Avogadro (1776-1856). O 
único representante español foi o químico Ramón Torres Muñoz de Luna (1826-1890).

Durante a súa estadía en Heidelberg tivo a oportunidade de realizar diversas viaxes: 
Italia, Francia. En París, onde pasou varios meses, puido asistir aos cursos do químico-físico 
V.Regnault (1810-1878) e do fisiólogo C.Bernard (1813-1878). Consigue frecuentar as clases na 
École Normale impartidas por H.Saint-Claire Deville (1818-1881) , J. Dumas (1800-1884) e 
Pasteur. Chegou a ser membro da Sociedade de Química Francesa, onde presentou algún dos 
seus traballos sobre a acción do bromo coas sales de prata de ácidos carboxílicos, e preparou os 
ácidos bromobutírico e bromovalérico4, e sintetizou o ácido bromobenzóico.

Regresa a Heildelberg en maio de 1861, onde 
coñece á que máis tarde sería a súa esposa, Ekaterina 
Sergeyevna Protsopopova, pianista de concerto, quen 
lle fixo admirar a Chopin, Schumann e Listz. Esta se 
encontraba en Alemaña para recibir un tratamento contra 
a tuberculose que padecía. Xuntos frecuentaron as salas 
de concertos en Baden-Baden e, acudiron ao Festival 
Wagner celebrado en Mannheim, onde puideron asistir 
ás representacións de Tannhäuser, e Lohengrin . 

En outubro dese mesmo ano Ekaterina empeorou 
e tivo que ir a Italia, xa que o clima máis cálido era 
beneficioso para a súa saúde; Borodin acompañouna e 
aló, en Pisa, traballou cos químicos S. Lucca (1820-1880) 
e P. Tassinari (1829-1909) sobre as sales fluoradas ácidas: 
(KHF

2,
) comparándoas con sales simples: KF, sendo o 

primeiro en preparar fluoruro de benzoílo: (C
6
H

5
COF)5.

Os únicos fluoruros orgánicos coñecidos eran o 

4	 Borodin, A.; Sur le dérivés monobromés de acides valérique et butyrique; Bulletin da Société Chimique 
(París) 1861, 252

5	 Curiosamente mantense que o primeiro composto orgánico fluorado foi sintetizado por H. Lenz 
(1804-1865) en 1877, despois de que Borodin o sintetizara quince anos antes.

Ekaterina Sergeyevna



Nº 67 - (Marzo 2009)                                         MENDELEEV 77

fluorometano e o fluoroetano, preparados por Dumas e E.Péligot (1811-1890) respectivamente. 
Estes traballos publicounos na revista Il Nuovo Cimento co título de “Contribucións á historia 
de fluoruros e a preparación de fluoruro de benzoílo”, concluíndo que os cloruros e fluoruros 
orgánicos se asemellan entre si máis que os correspondentes derivados inorgánicos. Supuxo 
que o fluoruro de hidróxeno era dibásico, comportándose como: (H+ e HF

2
-), para dilucidar esta 

proposta, estudou a acción do ácido acético sobre os fluoruros alcalinos:

CH
3
COOH + 2KF                        CH

3
COOK +KHF

2 

do mesmo modo sucede co fluoruro sódico, demostrando a tendencia tan acusada dos fluoruros 
alcalinos a formar hidróxeno fluoruros. Variando os ácidos, utilizando ácidos benzóicos, 
valérico, cítrico, oxálico, obtivo os mesmos resultados:

C
6
H

5
COCl + KF                        C

6
H

5
COF + KCl

Ao mesmo tempo, de vez en cando, tocaba o violonchelo na orquestra do teatro da ópera, e 
puido escoitar as óperas de V. Bellini (1801-1835) Norma e Beatrice di Tenda , así como asistir á 
primeira representación dunha Misa de G. Paccini (1796-1867) dirixida polo propio compositor. 
Durante a súa estancia en Italia compuxo: unha Tarantela para piano a catro mans, o Quinteto 
para piano en do menor, e unha pequena Fuga.

En 1862 regresou a súa patria, inmediatamente comezou a traballar de asistente de Zinin 
como profesor adxunto na Academia Médica, a pesar de que as veces era recriminado con 
palabras como: “...Sr Borodin, preocúpese un pouco menos das súas cancións. Estou poñendo 
todas as miñas esperanzas en vostede sucesor meu, e vostede só pensa en música; non se pode 
servir a dous amos ao mesmo tempo”6. En abril de 1863 casou con Ekaterina. Non tiveron fillos 
pero adoptaron dúas nenas. Unha de elas casaría co seu alumno e biógrafo P.A. Dianin.

Nesta época estaba traballando con aldehídos e a súa reacción con metais alcalinos, e sobre 
a condensación de acetaldehído, en presenza de disolucións diluídas de hidróxidos alcalinos 
obtendo un composto bifuncional, por este motivo chamado aldol por Wurtz7:

Esta síntese tamén era obxecto de estudo por parte do francés Wurtz, a quen se lle 
recoñeceu todo o mérito, Borodin retractouse (tal vez pola amizade que lle unía ao seu mestre) 
aducindo que estaba interferindo nos traballos de Wurtz.

Ademais descubriu a que hoxe se coñece como reacción de Hunsdiecker, que permite 
transformar ácidos orgánicos en bromuros:

6	 Citado por Dianin, S en “Borodin”
7	 Wurtz,A; Nouvelles reserches sur l’aldol; Compostes Rendus 1873, 76,1165



Boletín das Ciencias78

Realizou múltiples traballos sobre o valeraldehído e as súas reaccións, así como na 
condensación aldehídica, na que Kekulé tamén estaba traballando intentando conseguir benceno 
por condensación de tres moléculas de acetaldehído, motivo polo que se acusaron reciprocamente 
de apropiación do traballo. Desde entonces dedicouse a asuntos prácticos da química como o 
estudo de desinfectantes, análise de opio, té, e elaborou un proceso para determinar urea nos 
ouriños por medio da súa oxidación con hipobromito sódico:

3 NaOBr + H
2
NCONH

2
                        N

2
 + 2 H

2
O + 3 NaBr + CO

2    

a urea se determinaba polo volume de nitróxeno desprendido. 

Fundou o 5 de xaneiro de 1868, xunto con Mendeleiev e outros dezaoito membros, a 
Sociedade Química de Rusia. En certa ocasión dirixiuse a eles con estas palabras. “Para algúns 
a composición é a meta das súas vidas, para min é só repouso, distracción que quita tempo aos 
meus traballos profesionais. Estou inmerso nas miñas preocupacións, a miña ciencia, a miña 
academia e os meus estudantes homes e mulleres son o máis querido para min”.

En 1872 con outros profesores fundou a Escola de Medicina para mulleres de San 
Petersburgo, onde ensinou química durante quince anos, xunto con Mendeleiev e A. Butlerov 
(1828-1886). O centro pechouse en 1887 por decreto do tsar. Din que se lle veu chorar por iso8. 
Para recadar fondos para as alumnas necesitadas daba concertos benéficos.

En 1877 viaxou cun grupo de alumnos para presentalos na Universidade de Jenna, e desde 
aló a Weimar, onde coñece a Ferenc Liszt (1811-1886) ao que apreciaba enormemente. Máis 
tarde,1881, volveríao visitar nesta mesma cidade onde Listz era Kapellmeister. Dise que nesta 
ocasión Borodin dirixiuse a el coas seguintes palabras:

-son un músico domingueiro

-o domingo é día de celebración

foi a resposta de Liszt

A partires de entonces continuou o seu labor docente que lle deixaba pouco tempo para 
a investigación, deixando a música para os días de descanso e nas vacacións de verán, co cal o 
progreso era lento.

A Música

Como se viu Borodin consideraba a música como unha actividade secundaria na súa vida9. 
A pesar diso sempre estivo presente, e cronoloxicamente non se pode separar, a súa creación 
musical da investigación científica, aínda que en este breve traballo se faga así para, na medida 
do posible, dar conta con maior claridade e sinxeleza dunha vida tan rica e creativa. 

En outono de 1862 coñece, en casa do profesor Botkin, ao matemático e músico autodidacta 
Mily Aleseievich Balakirev (1836-1910), que nese mesmo ano fundara unha Escola Libre de 
Música, á marxe do recente creado Conservatorio de San Petersburgo por Antón Rubinstein 
(1829-1894) de forte educación xermánica e P.Chaikovski (1840-1893).

Balakirev foi así o creador dun grupo de músicos inexpertos, con educación musical, 
pero sen estudios académicos da mesma. Entorno a el se reuniron César Antonovich Cui 

8	 Segundo Sarton, 1939.
9	 Nunha carta ao seu amigo Krylov datada en 1867 Borodin expresaba: “a música é un pasatempo, unha 

forma de relaxarse doutras ocupacións máis serias.”

(1835-1918), enxeñeiro lituano de ascendencia francesa, Modest Petrovich Mussorsky militar 
de orixe nobre e posteriormente funcionario, o mariño Nikolai Rimsky-Korsakov (1844-1908), 
e Borodin, formando o que se coñeceu como moguyacha kuchka (algúns o traducen como 
a pequena multitude e, outros como o puñado poderoso), o Grupo dos Cinco, herdeiros do 
legado de M.Glinka (1804-1857), considerado o fundador da música nacionalista rusa. De todos 
eles Balakirev era o único que tiña formación académica, así que tiveron que descubrir as súas 
propias formas de expresión, para iso o máis próximo e coñecido era o folclore eslavo: escalas 
modais e exóticas, e a polifonía popular10.

Boa conta do espírito deste grupo son as palabras de Cui:

“Formábamos un círculo moi estreitamente unido de novos compositores. 
Debido a que non había un lugar onde estudar (o conservatorio non 
existía), comezou a nosa autoeducación. Esta consistía en tocar na súa 
totalidade calquera peza escrita polos grandes compositores; ademais, 
sometíamos todas as obras á crítica e ao análise en cada un dos seus 
aspectos técnicos e creativos. Éramos mozos e os nosos xuízos duros. 
Non sentíamos ningún respecto cara Mozart e Mendelssohn; ao último 
o enfrontábamos a Schumann, ao que, entonces todos ignorábamos. 
Sentíamos un grande entusiasmo por Liszt e Berlioz. Adorábamos a 
Chopin e a Glinka. Sostíñamos acalorados debates (en cuxo transcurso 
nos bebíamos nada menos que de catro a cinco litros de té acompañado 
de marmelada), discutíamos sobre as formas musicais, a música 
programática, a vocal e, en especial, o xénero operístico.”11

Así en 1862 ademais do mencionado Quinteto en Do menor, había terminado un Trío 
para piano en Re Maior, un Sexteto para corda en Re menor, e unha Sonata para cello e piano 
en Si menor (baseada nunha fuga de Bach). En decembro dese mesmo ano comezou a escribir 
a primeira sinfonía en Mi bemol Maior, que non concluiría ata 1867, revisada toda ela por 
Balakirev. Estreouse en 1869 baixo a batuta do propio Balakirev, “o esquema tonal é o típico 
da predilección rusa por as relacións tonais desusadas: o terceiro movemento (lento), está en 
Re, cunha sección central en Re bemol”(Grout-Palisca,1984). A segunda sinfonía, en Sí menor, 
terminada en 1876, tamén de gran variedade tonal: Si menor-Fa Maior-Re bemol Maior-Si 
Maior, non tivo moito éxito na súa patria, pero si tivo unha grande acollida en Alemaña grazas 
á difusión que de ela fixo Liszt. 

Nese mesmo ano comezou a escribir a ópera, en catros actos, o Príncipe Igor baseada nun 
libreto escrito por el mesmo e por V. Stasov (1824-1906). O argumento sitúa a acción no século 
XII, en Putilv, cidade asediada polos Polovtsianos. O príncipe sae en defensa do seu pobo e a 
súas terras e, despois de varias contendas, regresa a o seu fogar como un heroe. Borodin non 
chegou a finalizar esta ópera debido á súa inesperada morte, Rimsky-Korsakov encargouse 
da orquestración, e o seu discípulo Boris Glazunov (1865-1936) da obertura e do terceiro 
acto. Estreouse en 1890 no teatro Mariinski de San Petersburgo. Hoxe sen dúbida se coñecen 
moito máis as danzas corais, Danzas Polovtsianas, que forman parte da mesma, de enorme 
espectacularidade e exotismo, que acostuman a interpretarse como unha peza independiente.12 

10	Segundo Honolka, 1980.
11	Trad.de Cui: realizada por Richard Taruskin, en “Some Thoughts on the History and Historiography of 

Russian Music”, JM 3 (1984): 335, recollida por Grout-Palisca. 
12	Gran parte dos temas das Danzas Polovtsianas, foron empregados por G.Forrest e R.Wright para o musi-

cal de Brodway “Kismet”.

A pesar de que en Rusia non había tradición na composición de cuartetos de corda, 
Borodin soubo cultivar este xénero. O seu primeiro cuarteto en La Maior, iniciado en 1873 
pero non concluído ata 1879, [cuxo tema principal é unha variación do cuarteto en Sí bemol nº 
13, Op.130 de L.Beethoven (1770-1827)], da conta do interese por competir coas composicións 
estranxeiras no terreo da música pura13. O seu segundo cuarteto en Re Maior, 1877, moito máis 
coñecido que o primeiro e terminado en só dous meses durante unhas vacacións de verán, foi un 
agasallo de cumpleanos á súa esposa, de aí o seu cálido lirismo, que evoca con nostalxia o seu 
primeiro encontro en Heidelberg. A el referiuse coas seguintes palabras: “...tratei de evocar a 
impresión da luz alegre nunha noite nos xardíns de San Petersburgo”.

No ano 1880 con ocasión do XXV aniversario da coroación do tsar Alexandre II (1818-1881), 
compuxo o poema sinfónico “Nas estepas de Asia Central”, aínda que non se chegou a executar 
para tal evento, dedicoulle esta obra a Liszt. A exótica melodía de carácter oriental transmite 
unha sensación de movemento continuo ao longo dun inmenso espazo, é sen dúbida unha das 
obras máis coñecidas, e por que non, máis representativas de Borodin.

Ademais das obras citadas, deixou sen terminar unha terceira sinfonía, da que Glazunov, 
coa súa prodixiosa memoria despois de oírllela tocar ao piano, orquestrou dos movementos, 
a ópera colectiva do grupo dos Cinco :Madla a valente, inédita, e pequenas obras para piano 
como a Petit Suite, 1885, aínda que orixinalmente titulouna como: Petite poème d’amour d’un 
jeune fille, dedicada á condesa belga de Mercy-Arxenteau, en sinal de gratitude polo labor de 
difusión da súa obra, xa que promoveu a interpretación da súa primeira sinfonía en Veviers 
(1884) e en Liexa (1885).

Á idade de cincuenta e tres anos, o 27 de febreiro de 1887, morreu repentinamente en 
San Petersburgo, dun aneurisma14, mentres asistía a un baile. A súa esposa “Katia” estaba en 
Moscova. Só lle sobreviviu seis meses.

En 1890 os beneficios das súas composicións musicais, 50.000 rublos, foron destinados 
polo seus albaceas, Dianin e Balakirev, ao Conservatorio de San Petersburgo para bolsas a 
mozos compositores.

Conclusións 

Despois de haber lido este pequeno traballo sobre a vida e obra de Borodin, queda por 
preguntarse se é máis importante a obra do científico ou a do músico, claro que a resposta 
depende do que entendamos por importante.

Non hai dúbida de que soubo tratar ambas disciplinas co rigor, fe e entusiasmo que ambas 
se merecen, xa que os seus traballos superaron o paso do tempo, permanecendo na historia, e 
abrindo camiño para que outros continuaran avanzando: é o caso de Hunsdiecker no terreo da 
química, ou influíndo en novos talentos ávidos de novos métodos de expresión, como Maurice 
Ravel (1875-1937) que en 1913 lle dedicou o valse para piano a catro mans “á manière de 
Borodin”.

Soubo expresarse en linguaxes tan dispares como a da música e a química, pero tan 
próximas e universais que en ambas sobran as palabras.

13	Segundo Palisca-Grout, 1984.
14	Segundo Sarton, 1939.

